75 Consolacio
Hic nota quod consolacio quedam diuina, quedam mundana. Diuina quedam est per graciam in presenti. Mundana
 quedam per eius presenciam et gloriam in futuro. De vtraque istarum, Ysai. 66[:13]: Quomodo si mater blandiatur, filio ita ego consolabor vos, et in Jerusalem consolabimini. In presenti mater non blanditur filio nisi quando benefacit ita nec nos Deus in presenti nisi quando benefaciamus, set in Ierusalem, id est, in celo quando non poterimus malefacere. De eius consolacione presenti, dicitur in Psal. [118:76]: Fiat misericordia tua ut consoletur me, secundum eloquium tuum servo tuo. Nam aliquando promisit consolacionem. Vnde, Augustinus Super Catholicam [Epistolam] 10, tractatu 9, sicut mater non negat paruulo lac, nec accessum ad vbera, sicut patent in vacca uel oue, eciam si proles impetum faciat in vbera, set si desit mugitu, vocat ut sugat, sic Deus ad nos, Ysai. 66[:11]: Repleamini ab uberibus consolationis ejus. 
¶ Set hic sciendum est quod aliter nobis cohibentur consolaciones diuine, aliter in futuro. Nam sicut in dolio vini quedam pars feculenta, scilicet, infima; quedam mixta, scilicet, media; quedam pura, scilicet, supreme. Sic Deus ordinat dolium quod de parte feculenta bibant peccatores in inferno, vbi sunt sine consolacione; de parte mixta bibunt hic homines, Psal. [74:9]: Calix in manu Domini vini meri, plenus misto. Racio est quia habentibus /f.22vb/ caput debile non datur vinum, nisi mixtum. Tales sumus nos in hac uita. Ideo uita nostra mixta est tribulacione et consolacione. Vnde, sicut tangit Boetius, secundo De consolacione prosa secunda, secundum fabulas hominum in Jouis limini ne finguntur duo dolia iacere vinum, bonum  aliud malum, ut qui ingereuntur domum eius bibant de vterque ad denotandum quod in mundo isto est tribulacio et consolacio, set in celo propinabitur de mero purissimo, Matt. 26[:29], Amen, dico vobis: non bibam de genimine uitis huius donec bibam illud in regno [Patris mei]. 
¶ Consolacionem mundanam querunt diuersi in diuersis. Nam quidam vane in rebus transitoriis utpote diuiciis, deliciis, honoribus, sicut capra in arduis, hydorpicus in superfluo potu consolatur, Luc. 6[:24]: Ve vobis divitibus, quia habetis hic consolationem vestram. Set hic plane metuenda et renuenda quia quanto consolacio precedens maior tanto desolacio sequens grauior, Apo. 18[:7]: Quantum glorificavit se, et in deliciis fuit, [tantum] date illi de tormento. 
Nam secundum Boethium, secundo De consolacione prosa 4, infelissimum genus infortuni fuisse felicem. Ideo secundum Psal. [76:3]: Renuit consolari anima mea. At quia delicie carnis in fine sunt amare, Prou. 5[:3-4]: Favus distillans labia meretricis ... novissima illius amara quasi absinthium. Diuicie sunt pungitiem, Luc. 8[:7]: Aliud cecidit inter spinas, honores non liberant a morbo. Ideo, figurantur per tres amicos Job, qui venerunt ad consolandum eum, de quibus tamen ipse dicit, Consolatores mei onerosi estis omnes vos, Job 16[:2]. Set Christus tales consolaciones fugat. Vnde, Bernardus, delicata est divina consolacio et non conceditur admittentibus alienam. Propter hoc Philosophia apparens Boetio, incarcerato sedenti in desolacione ad consolandum eum, musas poeticas effugant ab eo quas vocauit scenicas meretricales. 
¶ Alii, autem, consolantur et bene in bonis spiritualibus, Ruth 2[:13]: Domine, consolatus es me, et locutus es ad cor meum. Et in Psal. [22:4]: Virga tua, corrigens in prosperis, et baculus tuus, dirigens in adversis, ipsa me consolata sunt.

